
Jemaat-jemaat Allah Al-Masehi

Mesej Sabat B 23/4/27/120

Teman-teman sekalian,

Petikan berita berikutnya dari News Ltd. Australia adalah cukup bermakna sekali.

Ia memaparkan penganiayaan seorang perempuan SDA oleh kerajaan negara, apabila anaknya telah dilarikan anjing dingo dan telah dibunuh.

Tiada seorangpun yang mempercayainya. Semua memandangnya sebagai pengikut kultus. Suaminya adalah seorang pendeta SDA. Hal ini memusnahkan perkahwinan mereka dan banyak mempengaruhi anak-anaknya yang lain. Dia telah menghabiskan masa empat tahun dalam penjara sehinggalah dibebaskan oleh sistem yang lebih berpengetahuan.

Dia dianiaya juga kerana dia seorang pemelihara Sabat. Semua orang sedia mempercayai apa saja yang dikatakan tentang dirinya, dan secara perkaitan, umat-umat SDA dan pemelihara Sabat secara umumnya.

Wujudnya ketidakmampuan sistem terkawal kota Australia berkenaan untuk menerima hakikat bahawa anjing dingo boleh membunuh anak-anak kecil. Mengatakan kepada seseorang di Amerika Utara bahawa serigala boleh membunuh anak kecil akan dianggap sebagai suatu pernyataan yang benar. Dingo adalah sekeluarga dengan serigala Asia. Dingo dibiarkan bergerak bebas sekitar kawasan perkhemahan pelancong di tempat yang kini dikenali sebagai batu Uluru, di Wilayah Utara Australia.

Pada tahun 1986 saya telah bercakap dengan para peguam perempuan ini pada satu mesyuarat SDA dan telah menawar untuk menyediakan saksi-saksi pakar, yang akan memberi keterangaan untuk mereka bahawa anjing-anjing dingo bukan saja dapat melarikan seorang anak kecil dan membuka pakaiannya, tetapi juga bahawa mereka memang selalu melakukan ini kepada arnab dengan membuka kulitnya. Orang-orang bushmen yang pakar dalam hal itu kini telahpun mati. Perkara ini tidak dibawa lebih lanjut oleh peguam-peguam itu. Saya doakan agar perempuan ini dan suaminya akan dibersihkan nama mereka dari jenayah ini dan dipulihkan semula. Ia mengambil masa hampir satu kitar penuh 19 tahun untuk dicapai, walaupun dia dibebaskan dari penjara pada tahun itu.

Kini kita dapati bahawa empat orang lelaki dewasa memang ada di situ dan terlibat, hinggakan mereka dapat menyembunyikan perkara itu. Mereka telah membawa pergi tubuh anak kecil itu. Mereka telah membiarkan seorang perempuan diadili dan dijatuhkan hukuman dengan tidak adil dan membiarkan keluarganya terbinasa selama 25 tahun.

Sebahagian masalahnya pada masa itu adalah bahawa sistem politik terikat dengan naungan Persatuan Dingo, dan jelas wujudnya ketidaksanggupan untuk menerima perkara ini dengan sebab-sebab itu.

Ini menunjukkan apa yang mampu dilakukan saksi palsu. Ia juga menunjukkan apa yang mungkin tercapai oleh bias politik serta masyarakat yang tidak berpengetahuan. Kapasiti untuk mendakwa haruslah dikawal dengan sistem-sistem yang kita sedia ada di bawah sistem hukum adat. Walaupun dengan adanya ini, kita tidak akan dapat menghalang kejahatan orang-orang yang takut yang memutarbelitkan arah haluan keadilan.

Penutupan bukit apabila seseorang itu dituduh secara palsu, adalah sama jahatnya dengan membuat kesaksian palsu dalam keterangan untuk menyabit kesalahan.

Kita semua harus sedar tentang masalah ini.

Wade Cox

Koordinator Umum

Lelaki mengatakan dia menemui tubuh Azaria

15:15 AEST Ahad Jul 4 2004

Misteri kematian bayi Azaria Chamberlain hampir seperempat abad yang lalu telah dibangkitkan semula dengan seorang lelaki tua Melbourne yang mendakwa telah menemui bayi itu dalam rahang seekor dingo berdekatan Uluru.

Anak Frank Cole, 78 tahun, dari pinggir bandar Pascoe Vale, mengatakan bapanya memberitahunya tahun lalu bahawa dia telah menembak dingo itu pada tahun 1980 sebelum dia membawa tubuh bayi kecil itu kembali ke tempat perkhemahan yang dikongsinya bersama tiga sahabatnya.

Encik Cole mengatakan dia dan kawan-kawannya tidak pergi kepada polis kerana mereka risau mereka akan mendapat susah kerana membawa senjata api dan seekor anjing ke dalam taman negara.

Anaknya, Don Cole, mengatakan bapanya memberitahunya cerita itu untuk pertama kalinya kira-kira 14 bulan yang lalu.

“Dia ingin tahu apa yang harus dilakukannya,” Don Cole berkata.

Encik Cole, si anak, mengatakan dia tidak tahu kenapa bapanya kini membuat keputusan untuk bersuara dengan membuat dakwaan ini kepada suratkhabar News Limited setelah menyimpan rahsia ini selama hampir 25 tahun.

“Tafsiran saya adalah bahawa perkara ini telah bermain-main di dalam otaknya dan dia ingin melepaskannya dari lubuk hatinya,” katanya.

Frank Cole mendakwa dia telah memberitahu ibu Azaria, iaitu Lindy Chamberlain-Creighton, bahawa dia telah menemui mayat itu.

Encik Cole mengatakan kumpulan mereka telah berpecah dan dua dari mereka telah membawa mayat itu bersama mereka.

Mereka telah bersetuju untuk pergi kepada pihak berkuasa dan memberitahu mereka bahawa mereka telah melanggar dingo itu di jalan dan kemudian menemui bayi itu di dalam rahangnya.

Namun Encik Cole mengatakan mereka tidak pernah pergi kepada polis dan tiga orang lain itu kini telah meninggal.

Dia mengatakan dia tidak tahu apa yang mereka lakukan dengan mayat Azaria tetapi percaya mereka telah membawanya kembali ke Melbourne dan menguburkannya.

Pada tahun 1982 Lindy Chamberlain, namanya masa itu, telah dihukum penjara seumur hidup setelah juri mendapatinya bersalah kerana membunuh bayinya. Dia dibebaskan dari penjara pada tahun 1986.

Suaminya Michael didapati bersalah bersubahat dalam perkara ini, tetapi telah diberikan hukuman tertangguh.

Pada tahun 1988 tuduhan-tuduhan terhadap pasangan ini telah dibatalkan.

Pasangan ini telah menerima $1.3 juta sebagai pampasan dari kerajaan Wilayah Utara pada tahun 1992 kerana salah dihukum.

Encik Cole mengatakan dia berasa bersalah apabila menyaksikan keluarga Chamberlain melalui kesukaran mereka itu namun telah bersetuju untuk berdiam tentang penemuan ngeri itu.

Jurucakap polis Wilayah Utara mengatakan mereka akan meneliti dakwaan-dakwaan itu.

Seorang jurucakap untuk agen Puan Chamberlain-Creighton, Kumpulan Harry M Miller, mengatakan dia telah bercakap dengannya tentang dakwaan-dakwaan itu.

Setahu Puan Chamberlain-Creighton, dakwaan-dakwaan Encik Cole ini kini menjadi hal polis, katanya.

